
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
किटुम्भाद्र
বোকা ? আর সকল পড়াই ভাল বলিতে পারি, শুধু অঙ্কই জানি না । তাহার জন্য এত লাঞ্ছনা, এত অপমান, এমন গুরুতর শাস্তি ! তখন প্ৰতিজ্ঞা করিলাম, যেমন করিয়া হউক অঙ্ক শিখিবই শিখিব। কাহারও সাহায্য গ্ৰহণ করিব না, কাহাকেও একটি কথাও জিজ্ঞাসা করিব না ; নিজের চেষ্টায় নিজের যত্নে গণিত শিখিব। আমার প্রতিজ্ঞা,- পড়াশুনার জন্য আর কখনও শাস্তি গ্রহণ করিব না,- কিছুতেই না ।
এই প্রতিজ্ঞ করিয়া আমি মনে বল পাইলাম, আমার হৃদয়ে উৎসাহের সঞ্চার হইল ; স্কুলের সেই শাস্তি, সেই অপমানের প্রতিশোধ লইতে পারিব মনে করিয়া যেন একটু আনন্দ বোধ করিলাম, শান্তি বোধ করিলাম ।
সেই দিন বাড়ী আসিয়া আর আমি খেলা করিতে বা বেড়াইতে গোলাম না ; আমার কর্ণমর্দনের প্রধান কারণ ক্ষেত্রতত্ত্ব লইয়া বসিলাম । সে দিন রাত্ৰি প্ৰায় বারটা পৰ্য্যন্ত কেবল ক্ষেত্রতত্ত্ব কণ্ঠস্থ করিয়াছিলাম , শুধু কণ্ঠস্থ নহে, সব কথা বুঝিবারও চেষ্টা করিয়াছিলাম। তাহার পর হইতেই আমার গণিত-শাস্ত্ৰে প্ৰবেশাধিকার জম্মিল । আমার বেশ মনে আছে, আমি এক মাস অবিশ্রান্ত পরিশ্রম করিয়া প্ৰসন্ন সর্বাধিকারীর পাটীগণিতের প্রায় সমস্ত অঙ্ক কষিয়া ; শেষ

		 এই পাতা শেষ সম্পাদিত হয়েছে ১১:০৩টার সময়, ২৭ নভেম্বর ২০১৭ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

